
  Lekse til torsdag: 
Kroppsøving 
Ver med og pakke 
gymutstyret ditt, slik at 
du veit kva du har med 
deg! Ta med innesko, 
gymklede, dusjsåpe og 
handduk. 

Lekser til fredag: 
Skriving og lesing 
Hugs å levere lesemappa og 
skriveboka til læraren din.  
 

Tursekk 
Pakk sekken saman med 
ein vaksen. Du treng niste, 
drikkeflaske med varm eller 
kald drikke, frukt og 
sitjeunderlag, og evt. kopp 
og skei som toler varm 
drikke. Du må og ha med 
ekstra genser, sokkar, lue, 
vottar og buff!  
Hugs at du skal bære 

sekken sjølv         
Kle deg etter vêret! 

Vekelekser til fredag:  Gjer leseleksa som du finn i lesemappa. Det er viktig at du øver på å lese heime både 
måndag, tysdag, onsdag og torsdag. Du øver på lesing saman med ein vaksen. Når du øver, les 
du høgt. På skulen les me leseleksa i halv klasse måndag og i små grupper eller par onsdag.  
NB: det er vanskeleg for mange fyrsteklassingar å lese solteksten sjølv. Då er det fint om ein 
vaksen heime les teksten høgt i staden!  
 

Gjer bokstav-sida i den vetle raude skriveboka. Me legg skriveboka i meldemappa på 
skulen på måndag. Me øver på å forme bokstaven og plassere den rett i bokstavhuset. 
Sei bokstavlyden når du skriv og snurr blyanten mellom kvar åleineståande bokstav og 
mellom kvart ord når du skriv ord.  

 Dette arbeider me med denne veka 

Norsk Bokstavinnlæring: bokstaven Øø og Dd. 

Matematikk  Utforska tal 

Kroppsøving Uteskule, frileik og fellesleikar 

Tema I  veke 6-10 arbeider me med tema Dette er meg i faga naturfag, samfunnsfag, engelsk og kunst og handverk.  

 
Meldingar 

 
Songsamling 
Tysdag er det vår tur til å ha songsamling for dei andre klassane på småsteget. Me har valt å 
syngja «Traktor». I tillegg syng me «Vinter og sne»  
saman med dei andre klassane. 
 
 
Skøyteis 
Me kan bruke skøytebana onsdag i 4.time og fredag i 5.time. Dei elevane som ynskjer å 
bruke skøyteisen, må ha med seg- og på seg skøyter og hjelm! Dei som ikkje ynskjer å 
vere på isen har leiketid ute saman med resten av klassen. 
 
 
Uteskule i Holerunane fredag 
Me fyrer i omnen inne i hytta denne dagen. Det er lurt med varm drikke no  
når det er kaldt. Ta med eit ekstra lag klede som du kan ha på under utekleda,  
i alle fall viss utekleda ikkje er fora!  
I veke 6 fekk elevane som ynskte det smake varm buljong i Holerunane. Fleire tykte det var  
veldig godt. -Du skal ikkje sjå vekk frå at me har meir att, så eit tips frå oss er at; viss du vil ha 
buljong denne fredagen og, så tek du med deg ein turkopp som toler varm drikke, og ei teskei! 
 
 
Vinterferie 
I veke 8 er det vinterferie frå skulen, medan Sfo er open. Hugs påmelding. Me oppmodar 
alle som ikkje skal vere på sfo den veka om å ta med klede, sko og eventuelt anna utstyr 
heim frå garderoben før ferien.  
  
 

 
 

Me  håpar på snø og ynskjer dykk gode dagar i vinterferieveka! 
 

Helsing alle oss på 1.steg 
Emma, Bente, Turid og Mari  

